ДАРЫ КАРАЖАТЫН МЕДИЦИНАДА КОЛДОНУУ БОЮНЧА

НУСКАМА

КАРТАН

Соодадагы аталышы
Картан

Эл аралык патенттелбеген аталышы
Левокарнитин

Дарынын түрү
Ичип кабыл алуу үчүн эритме, 1 г/10 мл

Сүрөттөмө
Түссүздөн баштап кубарган сары түскө чейинки, апельсин жыттанган тунук эритме.

Курамы
активдүү зат - левокарнитин 1 г; 
көмөкчү заттар: 70% сорбитолдун эритмеси, метилпарабен Е-218, натрий сахарин, натрий цитрат дигидраты, апельсин жыпар жыт бергичи, натрий гидроксиди, туз кислотасы, инъекциялар үчүн суу. 

Фармадарылык тобу 

Тамак-сиңирүү жолуна жана зат алмашууга таасир берүүчү препараттар. АИЖ ооруларын жана зат алмашуунун бузулууларын дарылоо үчүн башка препараттар. АИЖ ооруларын жана зат алмашуунун бузулууларын дарылоо үчүн башка препараттар. Аминокислоталар жана алардын туундулары. Левокарнитин.

АТХ коду: А16АА01

Фармакологиялык касиеттер 

Фармакокинетикасы
Ичип кабыл алууда ашказан-ичеги жолунан жакшы сиӊет (80%). Смах. 3 сааттан кийин жетет, дарылык концентрациясы 9 саат бою сакталат. Кандын плазмасынан боорго, миокардага, сөөктүн булчуӊдарына чейин сиӊет. Бөйрөктөр тарабынан көбүнчө ацилдик эфирлер түрүндө бөлүнүп чыгат. 
Фармакодинамикасы
Л-карнитин – табигый зат, В тобундагы витаминдерге тектеш. Клеткалык мембраналар аркылуу цитоплазмадан митохондрияга майлуу кислоталарды ташыгыч катары зат алмашуу процесстерине катышат, ал жерде АТФ түрүндөгү зат алмашуу энергиясынын чоӊ өлчөмүнүн түзүлүүсү менен бета-кычкылдануу процессине чалдыгат. Карнитин жетишсиз болгондо организмде булчуӊ тканында липиддердин топтолуусу ишке ашат (сөөк булчуӊдарында, миокардада), бул алардын жыйрылуу активдүүлүгүн бузат. Белок жана май алмашууну, гипертиреоздо жогорулаган негизги алмашууну жөнгө салат, тироксиндин жарым-жартылай антагонисти болуп, канда шакардын беленин калыбына келтирет, кето кислоталардын жана анаэробдук гликолиздин түзүлүүсүн басаӊдатат, лактоацидоздун даражасын төмөндөтөт, ошондой эле кыймыл аракеттин активдүүлүгүн жана  физикалык жактан күч келүүнү көтөрүмдүүлүктү жогорулатат, ошол эле учурда гликогенди үнөмдөп сарптоого жана боор менен булчуӊдарда анын беленинин жогорулоосуна көмөк көрсөтөт.
Картан анаболикалык таасир көрсөтөт, карын зилинин бөлүнүп чыгуусун күчөтөт, белоктук жана углеводдук молекулалардын ажыроосун жай кылат. Дененин ашык салмагын төмөндөтөт жана булчуӊда майдын камтылуусун азайтат. Нейротрофиялык таасир көрсөтөт, апоптоздун өрчүүсүн басаӊдатат, жабыркоо аймагын чектейт жана нерв тканынын түзүлүшүн калыбына келтирет.

Колдонууга көрсөтмөлөр
- төрөттөн мертинүүнүн натыйжалары жана жаӊы төрөлгөндөрдүн асфиксиялары
- жаӊы төрөлгөндөрдө гипотрофия жана гипотония 

- жаӊы төрөлгөндөрдө респиратордук дистресс-синдрому 

- парентералдык азыктандыруудагы ара төрөлгөн ымыркайлардын жана гемодиализ жүргүзүлүп жаткан балдардын жашоо үчүн күрөшүүсү.
- 16 жашка чейинки балдарда жана өспүрүмдөрдө дене салмагынын жетишсиздиги 

- чоӊдордо, балдарда жана жаӊы төрөлгөндөрдө биринчи жолку же экинчи жолку  карнитиндин жетишсиздиги - узак убакыт бою гемодиализди кабыл алган жана төмөндө көрсөтүлгөн симптомдору бар бейтаптарда карнитиндин кайталанган жетишсиздиги – туруктуу айкын булчуӊ карышуулары, сөөк булчуӊдарынын алсыз болуусу, миопатиялар, булчуӊ  массасын жоготуу, гипотензиянын симптомдору, аз кандуулук, дарылоонун таасирине жооп кайтарбаган же  эритропоэтиндин чоӊ дозаларын талап кылган, кардиомиопатия.

-жүрөк кан тамыр ооруларында, ошондой эле инсультта, ишемиялык жүрөк оорусунда, миокардиодистрофияда, кардиомиопатияда (миокардада энергиянын булагы катары майлуу кислоталарды утилизациялоо абдан ыкчам ишке ашат, ошондуктан ал Л-карнитинге өзгөчө муктаж, аны колдонуудан кийин жыйрылуу күчтөрүнүн жогорулоосу, булчуӊдардын андан кийинки дегенерациясын алдын алуу, ЭКГ нын калыбына келүүсү белгиленет) 

-физикалык жактан көтөрөм болуу, спорт менен машыккандарда ыкчам физикалык күч келүүлөр (анаболик жана адаптоген катары)

Колдонуу жолу жана дозасы
Ичип кабыл алынат. Кабыл алуунун алдында 100 мл муздатылган, кайнак сууга аралаштырылат. Ылайыктуу дозаны аныктоо үчүн плазмада жана заарада бош жана ацилдик Л-карнитиндин деӊгээлин өлчөп, дарылоону көзөмөлдөө сунушталат. Карнитиндин плазмадагы концентрациясы 35 тен 60 µмоль/л чейин болот. Ацилдик жана бош Л-карнитиндин плазмадагы ара катышы нормада 0.35.
Суткалык доза бейтаптын жашына жана дене салмагына жараша болот:
2 жашка чейин – кг дене салмакка 150 мг 

2-6 жаш – кг дене салмакка 100 мг 

6-12 жаш – баланын кг дене салмагына 75 мг.
12 жаштан жогорку курактагы балдарга жана чоӊдорго - 2 - 3 г. Карнитиндин биринчи же экинчи жетишсиздигинде доза зат алмашуунун тубаса четтөөлөрүнө жана дарылоо учурунда айкындык даражасына жараша болот. Көпчүлүк учурларда сунушталган пероралдык доза күнүнө 100 - 200 мг/кг түзөт, ал бир канча дозаларга бөлүнөт (2 ден 4 кө чейин). Эгер клиникалык жана биохимиялык көрсөткүчтөр оӊолбой жатса, дозаны кыска мөөнөттүү негизде жогорулатууга болот. Күнүнө 400мг/кг чейинки жогорку дозалар зат алмашуунун курч декомпенсациясында керек.
Терминалдык баскычтагы өнөкөт бөйрөк алсыздыгы бар бейтаптарда карнитиндин кайталанган жетишсиздигинде күнүнө пероралдык түрдө 1г колдоп туруучу дарылоо дайындалат.

Кыйыр таасирлери
- ичтин жогорку жагынын оорушу

- диспепсиялык көрүнүштөр 

- булчуӊ алсыздыгы 

Каршы көрсөтмөлөр
Дарынын курамдык бөлүктөрүнө жогорку сезимталдуулук.

Дарылардын өз ара таасирлери
Белгисиз. Дарыны кабыл алуунун алдында бейтаптын башка дарыларды колдонуп жаткандыгы жөнүндө маалыматтар керек. 

Өзгөчө көрсөтмөлөр
Картан көнүүнү козгобойт, анткени ал адамдын организми үчүн табигый болуп саналат.
Глюкозаны өздөштүрүү жогорулаган учурда инсулинди же гипогликемиялык пероралдык дарыларды кабыл алып жаткан, диабети бар бейтаптарга картанды куюу гипогликемияны козгошу мүмкүн. Ошондуктан  гипогликемиялык дарылоону акырындык менен жөнгө салуу үчүн мындай бейтаптардын  плазмасында глюкозанын деӊээлин дайыма көзөмөлдөп туруу керек.
Бөйрөк функциясынын айкын бузулуулары бар бейтаптарга Л-карнитиндин жогорку дозаларын узак убакытка пероралдык түрдө колдонуу потенциалдык токсиндүү метаболиттердин, триметиламиндин (ТМА) жана триметиламин-К-оксиддин (ТМАО) концентрацияларынын жогорулоосун козгошу мүмкүн, анткени бул метаболиттер адатта заара менен бөлүнүп чыгышат. Мындай учурда заара, дем жана бөлүнүп чыккан тер жагымсыз жытка ээ болот. 

Кош бойлуулук жана бала эмизүү
Кош бойлуулук жана эмизүү мезгилинде абдан зарыл болгон учурда гана дайындалат.
Дарынын унаа каражатты же потенциалдык кооптуу механизмдерди башкаруу жөндөмдүүлүгүнө таасир берүү өзгөчөлүгү 

Таасир бербейт.

Ашыкча доза
Л-карнитиндин ашыкча дозасы учуруда токсиндүүлүк жөнүндө маалыматтар жок. Л-карнитиндин жогорку дозалары ич өтүүнү козгойт.
Препаратты көтөрүмдүүлүк кабыл алуунун биринчи жумасы ичинде жана кабыл алынып жаткан дарынын дозасын ар бир жолу жогорулаткандан кийин текшерилип турат.
Дарылоо – симптомдорго жараша.
Чыгаруу формасы жана таӊгагы
Мамлекеттик жана орус тилдериндеги медицинада колдонуу боюнча нускаманы жана 10 (5X2) ампулаларды камтыган күӊүрт таӊгакта жана картон кутуларда 10 мл дан № 5 полипропилен ампулаларда эритме.

Сактоо шарты
25°С дан жогору эмес аба табында, жарыктан корголгон жерде сактоо керек.
Балдар жетпеген жерде сактоо керек!

Жарактуулук мөөнөтү
4 жыл.
Дарыны ички жана сырткы таӊгагында көрсөтүлгөн жарактуулук мөөнөтү аяктагандан кийин колдонууга болбойт.
Берүү шарты
Рецепт боюнча.

Өндүрүүчү: 

DEMO S.A. Pharmaceutical Industry
21“ km Nat. Road, Athens-Lamia 

145 68 Athens, Греция 

Tel.: +30 210 8161802 

Fax.:+30 210 8161587 

exports@demo.gr
Кыргыз Республикасынын аймагында арыз-доолорду кабыл алуучу уюмдун дареги:

«WELFAR KR» ЖЧК (ВЕЛФАР КР) 

Жайгашкан жеринин юридикалык дареги: Исанов көч., 24-үй, 25-б. 

Телефон, факс: + 996 773 788 110

E-mail: esmira-2a@rambler.ru

